
FLUS "MALTIN", K E J L U QISIEN 

Ġużi Gatt 

ll-lista ta' kotba II nkitbu fuq l-istorja tal-valuta legali, il-flus u l-muniti użatl f'Malta 
matul is-sekli, minn żmlen il-Feniċi sa żmienna, issa hi twila mhux hażin. Ħafna 

mill-kitba li ġiet ippubblikata tixhed riċerka kbira u gharfien vast fuq is-suġġett. (1) 
B'xorti hażina però; li kellu wiehed ifittex fiha xi taghrif fuq flus "Maltin" bhal 
m'huma, nghidu ahna, l-IRBIEGMI u I-ĦABBA, x'aktarx li jibqa' b'xiber imnieher. 

Dan x'aktarx hu marbut mal-fatt li l-istorja ta' dawn il-muniti tmur lura ghaż-żmien 
ta' qabel il-miġja tal-Konti Ruġġieru f'Malta. Jiġifieri tmur lura ghal zmien li, ghal 
hafna storici Maltin, hu żmien mudlam u bil-kemm mhux ukoll xi ftit perikoluż biex 
toqghod tbaghbas fih. 

Is-seba' seklu w.K. (wara Kristu) ra t-twelid fid-dinja ta' reliġjon "ġdida" - I-islam. 
F'medda ta' ftit snin, din ir-relìgjon rebhet il-peniżola kollha ta' l-Gharabja, imxiet 
lejn il-Lvant u waslet sal-fruntieri ta' l-lndja, imxiet lejn il-Punent, qasmet il-Bahar 
l-Aℏmar, rebhet l-Egittu, u sas-sena 696 w.K. hadet ukoll dik I-art li kienet tissejjaℏ 

"l-lfriqija"; li hi bejn wiehed u ieℏor it-Tuneżija ta' Mum. L-ewwel mexxejja li 
għamlu isem fit-tmexxija ta' l-lfriqija kienu dinastija ta' nies imsejħa l-GĦALIEBA 

(Aghlabids). Dif-kelma ġejja mill-gherq tal-verb Malti "gℏeleb/jeghleb", bhal meta 

tghid, nghidu ahna, fi keffa tal-miżien "teghleb" lill-ohra. Il-laqam "l-Egℏleb" kien 

inghata lil wiehed mill-fundaturi taghhom u jfisser: "Dak tal-maġġoranza; dak li 
ghandu l-fehma (jew il-konsensus) li teghleb il-fehmiet l-ohra". L-Ghalieba 
spiċċaw biex minbarra l-lfriqija rebhu wkoll lil Sqallija u, maghha, fis-sena 869 jew 
870 w.K. rebhu wkoll HI Malta. 

Kienu wkoll l-Ghalieba li, fl-ewwel gℏexieren ta' snin tas-seklu disgha w.K., ℏolqu 

l-irbieghi. (2) Fi żmienhom, l-oghla munita tad-deheb kienet id-DINAR. Kienet 
teżisti l-munita ta' nofs dinar, li kienet tissejjaℏ " n i s f d i n a r " , u munita bil-valur ta' 

terz ta' dinar imsejℏa " t u l t d i n a r " (ghax wiehed minn d i e t a ) . Imma l-Ghalieba 

holqu l-kwart ta' dinar, u peress li kwart hu wiehed minn erbgha, sejhu l-munita 

IRBIEGHI. Ghalkemm hareġ ghall-ewwel darba fi-Afrika ta' Fuq, l-irbieghi maż-
żmien beda jiġi stampat ukoll fi Sqallija Misilma. Fil-fatt, fi Sqallija ġie stampai fi 
"kwantitajiet kbar". (3) Peress li Sqallija Islamika kienet iċ-ċentru ta' kummerċ 
kbir bejn l-Afrika ta' Fuq u l-ltalja, l-irbieghi Iddomina l-kummerċ kollu tal-pajjiii 
taċ-ċentru tal- Mediterran. (4) Sar qisu d-dollaru tal-lum. Tant hu hekk li l-bliet 
Taljani ta' Amalfi u Napli, li dak iż-żmien kienu ghadhom fil-bidu u ma kinux 
ihabbtuha mal-qawwa tal-kummerċ Mislem, stampaw il-munita taghhom bhala 
kopja preċiża ta' l-irbieghi Sqalli/Gharbi. (5) It-Taljani sejhu din il-munita Tari, jew 
Tari d ' o r o . 

Aktar tard, peress li kif jghid il-Malti "lż-żmien itul u l-qarn idur", meta l-affarljiet 
inbidlu u kienu l-ibliet Taljani ta' Genoa, Pisa, u Venezja li ddominaw il-kummerċ 

ta' żmienhom, u Malta nhakmet minn mexxejja ġodda, dawn ll-mexxejja l-ġodda 
ġew Malta bit-far/ d'oro. Imma missirfjietna lil dil-munita gℏarfuha miil-ewwel, U 

baqghu jsejhula b'isimha oriġinali: "l-irbieghi". L-lrbieghi kien taghhom daqs 
kemm kien taghhom MIsìen Malti. Niesna baqghu jlkkalkulaw bl-irbajja' sas-16 ta' 
Mejju, 1972, meta Malta qalbet ghas-slstema decimali. Jien ghadni niftakar sew It-
tmlntax irbieghl (2s 6d). 

Id-dinar, u allura anke l-irbieghi, kien jinqasam f 'ĦABBIET. (6) Li kellek issarraf 

tmintax irbieghi f'soldi ss ib li ghandek 30 sold (xelin kien fih 12-11 sold). Tletin 

sold iġibu 360 habba (sold fih 12-il habba). Jekk taqsam 360 bi tmintax, j iġu 20. 
L-irbieghi kien fih 20 habba, u kien ilu b'dak il-valur mill-inqas sa mfs-seklu 
hmistax. (7) ll-habba kienet ukoll tinqasam fmuniti iżghar minnha. Nofs habba 
kienet tissejjah XGĦIRA ( 8 ) . Jiġifieri habba kienet tiswa żewġ xghiriet, ghalkemm 
dil-kelma f Malta intnesiet u ma ġiet irregistrata f das-sens ta' frazzjoni ta' habba fl-
ebda dizzjunarju. 

Id-dinar kien munita tad-deheb. Imma mill-istorja ta' Sqallija nafu li fi żmfenu kien 
hemm ukoll il-munita tal-fidda. Din kienet tissejjah DIRHEM. Fil-Malti, id-dirhem 
j issemma biss fil-kotba tal-Bibbja ta' P.P. Saydon, imma dil-munita kienet 
komunissima fi Sqallija ta' qabel il-Konti Ruġġieru (9), u peress li issa qed jibda 
jidher car li Malta fi żmien l-Gharab kienet ukoll meqjusa bhala parti minn Sqallija, 
hu loġiku li d-dirhem kien maghruf sewwa f'Malta wkoll. Id-dirhem kien jinqasam 
f'sittax-il ĦARRUBA. Din il-harruba, li wkoll tissemma hafna fl-istorja medjevali 

ta' Sqallija, kienet munita ohra tal-fidda. (10) Meta kont żghir ommi kienet tghidli, 
"Mela l-flus hsibthom żerriegha tal-harrub?" Jidher li d-dirhem kien jinqasam 
ukoll f'munita li kienet tiswa wiehed minn tnax (1/12) ta' dirhem, ghalkemm i-isem 
ta' dil-munita ma' jidhirx li hu maghruf. (11) 

Fiż-żmien meta I-valuta legali uffiċjali f'Malta kienet id-dinar, l-irbieghi u l-habba, 
(jiġifieri qabel il-Konti Ruġġieru), jidher li kien hawn ukoll sistema ta' qisien u kejl. 
Xi whud mill-ismijiet ta' din is-sistema ta' kejl ghadhom maghrufa sew minn hafna 
minna. L- istess ismijiet kienu użati fuq medda kbira ta' art, mis-Sirja u I-Iraq, sa I-
Egittu, Sqallija, u mit-Tuneżija sal-Marokk. (12) ll-qisien li se naghtu huma skond 
kif inhu maghruf li kienu fil-Medju Evu fil-Lvant Nofsanï u l-Afrika ta' fuq (13) u 

mhux kif kienu f'Malta fl-aℏhar żminijiet li kienu ghadhom jintużaw. 

IS-SUBGĦA (bl-Gharbi el-lsbagh) kien it-tul ta' bejn iż-żewġ ghekiesi tas-subgha I-
werrej. 24 subgha kienu jagħmlu DRIEGĦ (diragh), li kien it-tu! mill-minkeb sa l -

ponta tas-subgha l-fustani. 4 dirghajn kienu jaghmlu QAMA, jew it-tul ta' bejn il-

ponot tas-swaba' tan-nofs ta' dirghajn miftuhin berah. 5 qamlet kienu jaghmlu 

QASBA (ghalkemm it-tul ta' din kien ivarja, imma bejn wiehed u iehor kien ta' 

erba' metri. (14) Mela l-kelma "qasba", użata bhala kejl, hi qadima hafna, u 
m'ghandux ghalfejn Jinghad II tlsta' tkun "kalk" tal-kelma Sqallija " c a n n a " (15). 
Anzi, hi l-kelma " c a n n a " li hi kalk tal-kelma "qasba", l-istess bhal fll-kat ta' I-
Irbleghi u i - t a r i 

Qisien ohra: II-QABDA kienet ll-wisa' ta' I-erba' swaba' l-weqfln ta' l-ld. Ix-XIBER 
kien il-wisa' ta' bejn is-subgha l-kbir u s-subgha ż-żghlr ta' Id miftuha berah, u I-
F ITER (bil-Malti nghidu "fitel") kien il-wisa' ta' bejn is-subgha l-kbir u s-subgha I-
werrej. 

Fiż-żminijiet li qeghdin nitkellmu fuqhom, ġidek kien jitkejjel skond kemm ghandek 
art; u l-aktar art importanti ma kenitx dik li hi tajba ghall-vilel u d-djar, imma dik li 
hi tajba ghar-raba'. Mela ried ikun hemm ftehim fuq kif wiehed ikejjel I-art. Dal-
ftehim kien importanti mmens ghax bih mhux biss stajt tqis ġidek imma t-tmexxija 
tal-pajjiż setghet ukoll tqis u tkejjel it-taxxi li ghandek thalias fuq ġidek. 
Ghalkemm ls-slstema tat-taxxi dejjem tkun ikkumplikata, imma fis-semplièita 
taghha, fi żmien l-Ghalieba, is-sistema ta' hlas fuq l-art kienet din: Jew thalias 
persentaqg. tant fil-mija, ta' l-uċuh li johorġu mir-raba' tieghek (jew tal-valur 
taghhom); jew thalias somma flus kull tant raba' li ghandek. (16) L-ewwel sistema 
kienet maghrufa bhala I-GĦEXUR. Thalias ghaxra fil-mija tal-uċuh, jew Il-valur tal-
prodott li johroġ mir-raba' tieghek. It-tieni sistema kienet tissejjah iż-ŻEWG, ghax 
kienet imsejsa fuq il-kejl ta' kemm art kont tista' tahrat b'mohriet taż-żewġ, 
fġurnata. Tant hu hekk li kien hemm min kien isejhilha ŻEWĠ IL-BAQAR. (17) 
Wiehed kien lhallas tant flus ghal kull tant raba' li ghandu u l-kejl kien mibni fuq 
kemm art stajt tahrat b'mohriet miġbud minn żewġ baqriet Qew gniedes) fġurnata. 
L-ammont tal-flus li sid l-art kien ihallas lill-gvern kien jissejjah II-ĦARAG, filwaqt li 

l-ammont li min jahdem l-art kien ihallas iis-sid kien jissejjah il-QBIELA, ghax kien 

ammont maqbul bejn sid l-art u min jahdimha. 

Fil-każ ta' l-art li l-hlas fuqha kien isir bil-persentaġġ, ukoll kien hemm differenza 
bejn il-hlas li sid l-art jaghmel lill-gvern (l-ghexur), u l-hlas li sid l-art jitlob minn 
min jahdimha. Skond m'hu maghruf minn pajjiżi ohra ta' madwarna, jidher li I-
qbiela fi flus kienet tithallas l-iktar fuq raba' li kien tajjeb ghall-hxejjex ta' I-ikel, I-
iktar it-tagham, jiġifieri l-qamh u x-xghir. Filwaqt ilfi raba* li minnu kienu johorġu 
uċuh "kummerċjali" bhal m'hu, nghidu ahna, l-qoton, kont trid thalias ghalih 
b'sistema ta' persentaġġ mill-wiċċ li johroġ. Ta' dan x'aktarx li ghad ghandna 
tifkira fil-qawl li jghid: 

ll-qoton mill-fiddien, 
Johroġ bil-kejjiel u bil-wiżżien. 

Jiġifieri 11 mlll-"fiddien" il-qoton jlżnuhulek u jkejluhulek biex jaraw kemm se 
jihdulek mlnnu. It-tifsira tal-kelma "fiddien" bhala ammont ta' raba' li fuqu trid 
thalias b'tant fil-mija tal-prodott, tinstab żgur fl-Eġittu. (1B) 

